
КОМИ РЕСПУБЛИКАСА ЮРАЛЫСЬЛÖН
ИНДÖД

Чина могъяс олöмö пöртöмкöд йитöдын 

Коми Республикаса государственнöй гражданскöй служащöйясöс транспортöн могмöдан условиеяс да пöрадок йылысь

«Россия Федерацияса государственнöй гражданскöй служба йылысь» Федеральнöй оланпас серти да «Коми Республикаса государственнöй гражданскöй службалöн öткымын мог йылысь» Коми Республикаса Оланпас збыльмöдöм могысь шуа:

1. Коми Республикаса государственнöй гражданскöй служащöйясöс (водзö – Коми Республикаса гражданскöй служащöйяс) наöн чина могъяс олöмö пöртiгöн транспортöн могмöдö Коми Республикаса государственнöй власьт орган, Коми Республикаса мукöд государственнöй орган (водзö – Коми Республикаса государственнöй орган), кöнi Коми Республикаса гражданскöй служащöй нуö служба.

2. Коми Республикаса гражданскöй служащöйяс, кодъяслы индöма Коми Республикаса государственнöй гражданскöй службалöн вылыс либö ыджыд чин группаса «веськöдлысьяс» категориялысь чин, медым пöртны олöмö ассьыныс чина могъяс, вöдитчöны служебнöй автомашина транспортöн Коми Республикаса лöсялана государственнöй органлы сетöм служебнöй автомашина транспортлöн лимит серти.

Коми Республикалöн государственнöй органса веськöдлысь вермö сетны Коми Республикаса лöсялана государственнöй органлы крепитöм служебнöй автомашина транспорт сiйö органлöн Коми Республикаса мукöд гражданскöй служащöйяслы служебнöй могъяс наöн олöмö пöртöм вылö.

3. Тайö Индöдлöн выныс оз паськав Коми Республикаса гражданскöй служащöйöс служебнöй командировкакöд йитчöм транспортöн могмöдöм вылö.

4. Тайö Индöдыс вынсялö сiйöс официальнöя йöзöдан лунсянь.

Коми Республикаса Юралысь                                                    В. Торлопов

